
АМЕРЫКА
ІНФАРМАЦЫЙНЫ БЮЛЕТЭНЬ АМБАСАДЫ ЗЛУЧАНЫХ ШТАТАЎ АМЕРЫКІ Ў БЕЛАРУСІ

Шаноўныя госці, сябры і калегі!
Дзякуй Вам за тое, што далучыліся да нашага

святкавання дзвесце трыццатых угодкаў амерыканскай
незалежнасці. У гэты дзень амерыканцы заявілі пра тое,
штояныбольшнепадданыяБрытанскайкароны, а вольны
і незалежны народ, аб'яднаны агульным намаганнем
захоўваць і абараняць свае неад'емныя правы на жыццё,
свабоду і пошукі лепшайдолі.

Як усе мы ведаем, заявіць пра незалежнасць было
адной справай, дасягнуць яе
зусім іншай.

Пасля чацвёртага ліпеня
тысяча семсот семдзесят
шостага года амерыканцы
амаль восем гадоў змагаліся ў
надзвычай складаных умовах і
вытрывал і неверагодныя
цяжкасці, каб дасягнуць поўнай
незалежнасці.
Падчас гэт ай барацьбы ,
асабліва калі свабода здавалася
н е д а с я г а л ь н а й м а р а й ,
шматлікія прыхільнікі волі
п е р а с я к а л і а к і я н , к а б
дапамагчы Амерыцы ў цяжкую
гадзіну.
Сярод іх быў сын гэтай зямлі

Тадэвуш Касцюшка. Восем
гадоў свайго жыцця ён аддаў
барацьбе за амерыканскую
незалежнасць і назаўжды
застаўся сябрам і героем для
амерыканскага народа. Усе
амерыканцы маюць перад
Касцюшкам абавязак удзячнасці за выбітны ваенны
талент і непахісную любоў да волі. У гэтым годзе мы
адзначаем дзвесце шасцідзесятыя ўгодкі з дня
нараджэнняКасцюшкі і лічым за гонар гэтуюмагчымасць
аддаць даніну павагі і нашаму герою, і народу яго
ўлюбёнайБацькаўшчыны.
Амерыканскаянезалежнасцьбыла абвешчана дзвесце

трыццаць гадоў таму, але на станаўленне амерыканскай
дэмакратыі спатрэбіліся гады.

Пасля таго, як амерыканская Канстытуцыя
сфармавалася і ўсталявала нашу палітычную сістэму,
наша нацыя прайшла праз вялікія выпрабаванні і
Грамадзянскую вайну, і дыскрымінацыю яшчэ некалькіх
пакаленняў афраамерыканцаў і іншых меншасцяў перш
чым здолела пабудаваць сапраўды дэмакратычную
супольнасць, што паважае законныя правы ўсіх
амерыканцаў.
Змаганне за справядлівасць і абарона правоў грамадзян

працягваюцца ў Амерыцы і сёння. Дэмакратыя патрабуе

ад кожнагаграмадзяніна сталай, адказнайпрацы іўвагі.
Сённяшнія амерыканцы, як і тыя, што падпісалі
Дэкларацыю незалежнасці дзвесце трыццаць гадоў таму,
перакананыя, што захаванне правоў кожнага чалавека
гэта самы трывалы падмурак стабільнасці, росквіту і міру
для ўсіх.Мыспадзяемся,што ўсе народы свету, у тымліку
і беларусы, прызнаюць захаванне і павагу прынцыпаў
дэмакратыі падмуркам сваёй стабільнасці, росквіту і міру.
Сябры, гэта бадай што мая апошняя магчымасць

с в я т к а в а ц ь Д з е н ь
незалежнасці разам з
вамі ў якасці амбасадара
З л у ч а н ых Шт а т а ў
Амерыкі ў Рэспубліцы
Беларусь. Прадстаўляць
Злучаныя Штаты ў
Беларусі, сябраваць з
беларусамі, вывучаць
г этую не вер агодн а
прыгожую “зямлю пад
б е л ы м і к р ы л а м і ”
сапраўды велізарны
гонар і блаславенне для
м я н е . Я п р о с т а
захоплены складанай
г і с т о ры я й в аш а г а
старажытнага краю і
зачараваны прыгажосцю
мовы і народаБеларусі.
Шмат хтоведае,што гэта
маё другое прызначэнне
ў Беларусь. Чаго ж яшчэ
можнажадаць?Хібашто
калі-небудзь вярнуцца і

працаваць тут трэці раз! Цяпер у маім сэрцы жыве
замілаванне гэтай зямлёй і яе народам, яе духам --
непаўторным істаражытным.
Беларусь часта вучыла мяне таму, што нескароны

чалавечы дух - самае моцнае, самае трывалае,што ёсць на
свеце. Яна навучыла мяне лепш разумець сябе і сваю
ўласную краіну. Беларусь назаўсёды са мной. Я лічу
Беларусь сваёй другой радзімай і ўдзячны ўсім
прысутным, маім сябрам за тое, што падаравалі мне яе,
што адкрылі мне свае сэрцы і свае дамы. Мне здаецца,
толькі цяпер я поўнасцю разумею, што адчуваў наш
агульны герой Касцюшка, калі развітваўся са сваёй
Радзімай.
Як бы далёка я ні паехаў ад гэтай зямлі, маё сэрца, мае

думкі і мае спадзяванні заўсёды будуць з вамі за вашу і
нашусвабоду!
НяхайжывуцьЗлучаныяШтатыАмерыкі!
НяхайжывеБеларусь!

Амбасадар Крол
Выступленне на прыёме з нагоды Дня Незалежнасці Злучаных Штатаў

Раўбічы, 4 ліпеня 2006 года

развітваецца з Беларуссю

Лета 2006 г.

З поўным аншлагам прайшло выступленне ў
Белдзяржфілармоніі зорак сусветнага джазу -
вакалісткі Дэбары Браўн і піяніста-аранжыроўшчыка

Майка дэль Фера, якія завіталі ў нашу краіну з дапамогай
амерыканскай няўрадавай арганізацыі “Галасы Амерыкі”,
што займаецца папулярызацыяй амерыканскай музычнай
культурыўсвеце.
Дэбара Браўн стала ўжо сапраўднай легендай джазавай

музыкі. Яна працавала з такімі выдатнымі кампазітарамі і
выканаўцамі як трамбаніст Слайд Хэмптан, трубач Клар
Тэры, піяніст-кампазітар Мішэль Легран. Дэбара аднойчы
ўжо бывала ў Беларусі - яна выступала ў Гродне разам з
аркестрамАлегаЛундстрэманапрыканцы 80-х.
Майк дэль Фера пачынаў як класічны піяніст, аднак у

сямнаццаць гадоў захапіўся джазам. У 1990 годзе ён
скончыў кансерваторыю ў Нідэрландах, атрымаўшы
ступень магістра па класу джазавага фартэпіяна.Майк дэль
Фера вельмі актыўна раз'язджае па свеце з гастролямі і
супрацоўнічае з музыкантамі тых краін, у якіх ён бывае.На
дадзены момант ён працуе над арганізацыяй канцэртных
тураўуАфрыцы іПаўднёвайАмерыцы.
Напярэдадні канцэрта амбасадар Джордж Крол прымаў
амерыканскіх музыкантаў у сваёй рэзідэнцыі ў Раўбічах.

Падчас прыёму госці
са Злучаных Штатаў
наладзілі невялік і
д ж э м - с э й ш н з
б е л а р у с к і м і
д ж а з а в ы м і
выканаўцамі , якія
н е ў з а б а в е б ы л і
запрошаны выступіць
і на канцэрце. Такім
чынам,ДэбарыБраўн і
Майку дэль Фера
а к а м п а н і р а в а л і
выдатныя прадстаўнікі беларускага джазу Павел Аракелян
(саксафоны, флейта), Мікалай Няронскі (бас-гітара), а
таксама Алесь Сапега (барабаны). На канцэрце гучалі як
вядомыя ўсім аматарам гэтай музыкі стандарты - творы
Чарлі Паркера, Джорджа Гершвіна, Дзюка Элінгтона і
іншых кампазітараў, якіяувайшлі ў “залу славы”джазу, - так
і сучасныя творы. Падчас свайго візіту амерыканскія
музыканты таксама правялі майстар-клас у музычнай
школе№10 імя Глебава і ўзялі ўдзелу прамымэфіры адной з
мінскіх радыёстанцый.

ЛЕГЕНДА СУСВЕТНАГА ДЖАЗУ
праспявала ў суправаджэнні беларускіх выканаўцаў

“ЦУДОЎНАЕ БАНДЖО”
Такое вызначэнне пачуеш нячаста, але найбагацейшая, па-за
межамі часу, лірычнасць, якую Тоні Эліс надае гучанню гэтага
інструмента, заклікана разбурыцьусе стэрэатыпы.

“Музыканты Брэйберна”
Злева направа: Уільям Лі Эліс, Лэры Нэйгер, Тоні Эліс, Луіз Эдкінс

Тоні Эліса, народжанага ў Паўночнай Караліне, можна
назваць ветэранам музыкі “блюграс”. На пачатку
1960-х ён браўудзел у запісах легендарнага калектыву

Blue Grass Boys пад кіраўніцтвам Біла Манро, а ў 1993 годзе
ўз'яднаўся з лепшымі музыкантамі гэтай групы, каб узяць
удзел у славутым гастрольным туры “Майстры банджо” і
запісе альбома, які спрадзюсіраваў Нацыянальны савет па
традыцыйных відах мастацтва. Тоні Эліс таксама вядомы
сваёй прыхільнасцю да старажытнай музыкі. У гэтым
накірунку ён даўно і паспяхова супрацоўнічае з Томі
Джарэлам і іншымі выканаўцамі.
Аднак,менавіта каронны стыль ігрына банджо і скрыпцы,

трапна названы крытыкамі “красамоўем Апалачаў”, прынёс
Тоні Элісу шырокае прызнанне і шматлікія ўзнагароды,
уключаючы прэмію Таварыства культурнай спадчыны ў
вобласці выканаўчых мастацтваў штата Агаё ў 2003 годзе.
Індывідуальная манера выканання і выкарыстанне
разнастайных мадальных настроек дазваляюць Тоні
спалучаць у сваіх выступленнях элементы “блюграс”,
салоннай музыкі XVIII стагоддзя, музыкі менестрэляў,
ірландскіхмелодый,рэгтайма ішматлікіх іншых накірункаў.

Аўтарскія кампазіцыі Тоні Эліса з поспехам запісвалі
такія вядомыя фольк-выканаўцы, як Айна Міноўг, Эліс
Джэральд і іншыя. Сярод шматлікіх альбомаў, у запісе якіх
браў удзел Тоні, трэба адзначыць яго прызнаныя сольныя
праекты: Dixie Banner, Farewell, My Home, Quaker Girl, The
Quest.

У гастролях па Беларусі Тоні Эліса суправаджалі
музыканты з горада Брэйберна: яго сын, вядомы гітарыст,
аўтар і выканаўца Уільям Лі Эліс, жонка Луіз Эдкінс
(клавішныя) і Лэры Нэйгер (кантрабас). З гэтым выдатным
калектывам Тоні Эліс, які акрамя банджо таксама выдатна
валодае і скрыпкай, прадставіў беларускім гледачам
музычную праграму, якая адлюстроўвае шырокую
разнастайнасць амерыканскай музыкі - ад сумнага блюза да
жыццярадаснага кантры, ад вытанчанага вальса да
традыцыйнайшатландскаймелодыі.

Тоні Эліс і “Музыканты Брэйберна” гастралявалі ў
Велікабрытаніі, Японіі, Новай Зеландыі, Аўстраліі,
Цэнтральнай Амерыцы і на Кубе. Яны выступалі на
шматлікіх славутых канцэртных пляцоўках у ЗША,
уключаючы Цэнтр выканаўчых мастацтваў імя Кенэдзі. У
2003 годзе калектыў браў удзел у музычным марафоне ў
памяць аб падзеях 11 верасня 2001 года, арганізаваным
адным замерыканскіх тэлеканалаў.

У Мінску выканаўцы са Злучаных Штатаў выступалі
разам з ансамблем салістаў Беларускай дзяржаўнай
філармоніі падкіраўніцтвам Ігара Іванова.

Штотакое ? Якімі рэсурс амі
валодае Інфармацыйныцэнтр?

Хто можа карыстацца паслугамі
Цэнтра?

Якія дакументы неабходныя для
наведвання Інфармацыйнагацэнтра?

IRC

Афіцыйнае вызначэнне гучыць так:
“Інфармацыйны цэнтр амбасады ЗША
( I R C ) з ' я ў л я е ц ц а д а в е д а ч н а -
інфармацыйнай службай амбасады,
асноўная місія якой - прадастаўленне
бягучай праўдзівай інфармацыі аб
ЗлучаныхШтатах Амерыкі, а таксама па
пытаннях , важных для развіцця
амерыкана-беларускіх адносін”.
Супрацоўнікі Інфармацыйнага
цэнтра праводзяць праграмы па
п а ш ы р э н н і с ф е р ы
інфармацыйных па слуг і
аказваюць кваліфікаваную
даведачна - інфармацыйную
д а п а м о г у б е л а р у с к і м
грамадзянам . Спецыялісты
Ц э н т р а д а п а м а г а ю ц ь
зарыентавацца ў пошуку
н е а бход н а й і н ф а рм а ц ы і
наведвальнікам, якія маюць
прафесійны і навуковы інтарэс да

ЗлучаныхШтатаў па такіх накірунках, як
дэмакратыя і правы чалавека, эканоміка,
міжнародная бяспека, глабальныя
праблемы , сродкі інфармацыі і
камунікацый, амерыканскае грамадства і
яго каштоўнасці.

Да паслуг наведвальнікаў унікальная
а ў т э н т ы ч н а я к а л е к ц ы я п а
амерыканістыцы. Больш за 30 баз даных
на кампакт-дысках забяспечваюць
д о с т у п д а м ул ь т ы м е д ы й н ы х
поўнатэкставых і бібліяграфічных
матэрыялаў па розных абласцях ведаў. У

Ц э н т р ы т а к с а м а м о ж н а
скарыстацца інтэрнэтам, які
забяспечвае доступ да бягучай
грамадскай і ўрадавай інфармацыі
ЗША. Публікацыі Урада ЗША на
англійскай, рускай і беларускай
мовах змяшчаюць інфармацыю аб
усіх сферах урадавай дзейнасці, у
т ы м л і к у с т а т ы с т ы ч н ы я
справаздачы, тэксты асноўных
законаў і заканадаўчыхактаў.

Інфармацыйны цэнтр адчынены для ўсіх
жадаючых атрымаць інфармацыю аб
З л у ч а н ы х Шт а т а х А м е р ы к і .
Супрацоўнікі Цэнтра заўсёды гатовыя

д а п а м а г ч ы з а р ы е н т а в а ц ц а ў
электронных рэсурсах , кнігах і
перыёдыцы , навучыць працы з
электронным каталогам і базамі даных.
Інфармацыйны цэнтр нават арганізуе
тэматычныя ўрокі “інфармацыйнай
пісьменнасці” для груп наведвальнікаў.
Падчас т ак іх заняткаў г асцям
дэманструюць р эсурсы Цэнтра ,
тлумачаць, як знаходзіць неабходную

інфармацыю, а потым прапануюць
выканацьпрактычныязаданні.
Ус е с в а е п а с л у г і Ц э н т р
прадастаўляе бясплатна.

Адзінае, што неабходна мець пры сабе -
гэта пашпарт альбо вадзіцельскае
пасведчанне. Запісацца на работу з
інфармацыйнымі рэсурсамі можна
штодня з 9.00 да 17.00 па тэлефоне
211-06-76. Па выхадных і святочных
днях Інфармацыйныцэнтрнепрацуе.

- Дзень добры. Я студэнтка, пішу курсавую па
эканамічным развіцці ЗША ў XIX стагоддзі, а матэрыялу
катастрафічнане хапае.Дзе можна знайсці якія-небудзь
крыніцы інфармацыі?

Такія, ці прыкладна такія словы раз-пораз даводзіцца чуць па
тэлефоне сакратару аддзела інфармацыі, адукацыі і культуры
амбасады ЗША. Дарэчы, не толькі сакратару і не абавязкова па
тэлефоне. У ВНУ і бібліятэках, на семінарах і канферэнцыях,
падчас сустрэч і візітаў па рэгіёнах Беларусі да прадстаўнікоў
амбасады пастаянна звяртаюцца з просьбамі дапамагчы знайсці
тую ці іншую інфармацыю. Адказ на такія пытанні, як правіла,
аднолькавы: трэба звярнуцца ў IRC, ці, іншымі словамі, у
Інфармацыйны цэнтр амбасады ЗША, чые супрацоўнікі
прыкладаюць усе намаганні дзеля таго, каб вы змаглі знайсці
адказы на ўсе свае пытанні аб Злучаных Штатах.

ПЫТАННІ І АДКАЗЫ
ІНФАРМАЦЫЙНАГА ЦЭНТРА

Людзі, якія звяртаюцца па візу ў Консульскую службу
амбасады ЗША, нясуць адказнасць за інфармацыю,
прадастаўленую імі ў анкеце і падчас візавага інтэрв'ю.Калі вы
заяўляеце супрацоўніку Консульскай службы, што едзеце ў
Злучаныя Штаты на адзін месяц, ад вас чакаюць, што вы
вернецеся назад у межах заяўленага часу, нават калі ваша віза
выдадзена на шэсць месяцаў. Знаходжанне ў ЗШАбольш, чым
было заяўлена прыатрыманні візы,можавыклікаць сумненні ў
тым, ці вартыя вы даверу. Акрамя таго, у некаторых выпадках
доўгі тэрмін знаходжання ў Злучаных Штатах выклікае
падазрэнне, што вашы сувязі з Беларуссю не дастаткова
моцныя. Іншымі словамі, запаўняючы анкету і праходзячы
інтэрв'ю, вам трэба заўсёдыдаваць праўдзівую інфармацыюаб
тым, як доўга вы збіраецеся быць у ЗША.Атрымаўшы візу, вы
не павінны знаходзіцца ў ЗША больш, чым сказалі
супрацоўнікуКонсульскай службы.

Пытанне да консула

Кажуць, што пры падарожжы ў ЗлучаныяШтаты
Амерыкі ў вас могуць узнікнуць праблемы, калі вы
застанецеся там на шэсць месяцаў, нават пры тым,
што ваша віза сапраўдная на працягу шасці месяцаў.
Чаму?

10 мая гонар чарговай гадавіны перамогі над нямецка-
фашысцкімі захопнікамі пасол ЗША Джордж Крол прымаў
жынчын-ветэранаў Другой сусветнай вайны. У сваёй прамове
пасол Крол аддаў даніну павагі жанчынам, якія змагаліся ў
ваенныя часы, іх мужнасці і адданасці агульнай справе
перамогі над захопнікамі.У прыватнасці, пасол адзначыў: “На
жаль, унёску жанчын у агульную перамогу сёння надзяляецца
менш увагі, нягледзячы на тое, што каля чатырохсот тысяч
жанчын служылі ў амерыканскай арміі падчас той вайны,
мільёны працавалі на ваенных прадпрыемствах. На дадзены
момант уЗШАкаля 170 тысяч ветэранаў-жанчын”.

Звяртаючыся да беларускіх жанчын-ветэранаў, пасол
падкрэсліў іх неверагодную мужнасць, гераічныя подзвігі і
ўнёсак у агульную перамогу. Ён таксама выказаў упэўненасць,
што іх подзвіг ніколі не будзе забыты. Удзячныя ветэраны
падаравалі паслу кнігу са сваімі ўспамінамі аб баявых гадах.
На заканчэнні сустрэчы салісты Нацыянальнага Акадэмічнага
аркестра Рэспублікі Беларусь імя Жыновіча акардэаніст
Уладзімір Ткач і выканаўца народных песень Ніна Кавалёва
выканалі некалькі ваенныхтвораўдля ветэранаў.

ў

У Перамогі - жаночы твар Спытайцеся ў любога амерыканца, нават таго, які
не ведае іспанскай мовы, што такое “Сінка дэ
Маё”, і вам абавязкова адкажуць: гэта такое

вясёлае мексіканскае свята. Больш дасведчаныя
растлумачацьвам,штоў літаральнымперакладзе “Сінка
дэ Маё” - гэта Пятае Мая, дзень, калі ў 1862 годзе
мексіканскія войскі, што складаліся ў асноўным з
карэннага насельніцтва, атрымалі перамогу над вялікай
французскайарміяй убітве падПуэбла.

Выдатна, але навошта амерыканцам адзначаць
нацыянальнае свята суседняй краіны?
А чаму б і не адзначыць? Асабліва калі ўлічваць,

колькі мексіканцаў сёння называюць сябе жыхарамі
Злучаных Штатаў. Паводле ацэнак Бюро статыстыкі
ЗША, на 2004 год у краіне пражывала каля 26 мільёнаў
грамадзян мексіканскага паходжання, і гэта лічба
пастаянна расце. Мексіканскія імігранты зараз
складаюць каля дзвюх трэціх насельніцтва ў такіх
штатах якТэхас іКаліфорнія.
Па меры таго, як колькасць імігрантаў з Лацінскай

Амерыкі павялічваецца, культура гэтых краін аказвае
ўсё большы ўплыў на насельніцтва Злучаных Штатаў.
Папулярнасць лацінаамерыканскіх традыцый
паступова пераўтварае Сінка дэ Маё ў своеасаблівы
аналаг ірландскага Дня Святога Патрыка, які даўно
перастаў успрымацца як выключна ірландскае свята і
цяпер з 'яўляецца сапраўдным фестывалем
нацыянальнай спадчыны ікультурныхтрадыцый.

Сінка дэ Маё становіцца ўсё больш папулярным у
ЗША. У гэты дзень тысячы людзей далучаюцца да
ўдзельнікаў святкаванняў каб паслухаць нацыянальную
музыку, паназіраць за выканаўцамі народных танцаў,
апрануць рознакаляровыя касцюмы і пакаштаваць
знакамітаймексіканскай кухні.
Для многіх людзей Сінка дэ Маё сімвалізуе таксама

сяброўства паміж суседзямі - Мексікай і Злучанымі
Штатамі Амерыкі. У Лос-Анджэлесе, напрыклад,
мексіканскія афіцыйныя асобы заўсёды з'яўляюцца
ганаровымі гасцямі, а мэр горада робіць прамову на
іспанскай мове. Поспех Сінка дэ Маё ў Злучаных
Штатах з 'яўляецца яшчэ адным сведчаннем
жыццяздольнасці гэтай вялікай і нястомнай краіны, якая
была пабудавана напружанай працай, талентам і
ўяўленнем мільёнаў іммігрантаў, з часу яе заснавання ў
1776 годзе і да нашыхдзён.

СІНКА ДЭ МАЁ:
СВЯТА НАЦЫЯНАЛЬНАЙ КУЛЬТУРЫ


